
FIT - TRIBUNAL GHAL TALBIET ZGHAR

Gudikatur: Dr Phyllis Aquilina LL.M. (Lond.), LL.D.

Seduta ta’ nhar it-Tlieta 20 ta” Frar, 2018.

Talba Nru: 340/2017PA

Carmelo Mifsud
VS

Antonia Mizzi u Brian G. Mizzi

It-Tribunal,

Ra I-Avviz tat-Talba prezentat fl-4 ta” Awissu 2017 li permezz tieghu l-attur talab
li dan it-Tribunal jikkundanna lill-konvenuti jhallsuh is-somma ta” tmien mija u hamsa u
tmenin Ewro (€885) rapprezentanti l-ispejjez u d-drittijiet relattivi dovuti lilu ghas-
servizzi ta” kummissjonant rezi minnu fuq inkarigu tal-konvenuti f’Marzu 2016 wara |-
mewt ta- George Mizzi, u dovuta kwantu ghal tmien mija u sitta u ghoxrin Ewro (€826)
bilan¢ tal-prezz tas-servizzi rezi li sal-lum ma thallasx u I-bilan¢ ta” disgha u hamsin
Ewro (€59) spejjez tal-ittra legali tat-28 ta” April 2017 li sal-lum bagghet mhux imwiegba
u/jew kontestata. Bl-ispejjez u bl-imghaxijiet kontra I-konvenuti ingunti ghas-subizzjoni.

Ra r-Risposta tal-konvenuti li permezz taghha eccepew li I-ammont pretiz mhux
dovut, u dan billi r-rikorrent ged jipprtendi hlas ghal servizzi ga mhallsa jew ghal servizzi

li gatt ma rrenda.

Sema’ X-xiehda tal-attur u tal-konvenuta Antonia Mizzi.

Ra d-dokumenti ezibiti mill-attur.

Sema’ t-trattazzjoni orali tad-difensuri tal-partijiet.

Ikkunsidra li:

Din hija kawza li l-attur, li jahdem bhala kummissjonant, ghamel kontra klijenti
tieghu, li fug struzzjoni taghhom organizza u mexxa funeral, ghall-bilan¢ tal-prezz tas-

servizzi provduti minnu li jghid li sallum baga’ ma thallasx lilu mill-konvenuti.

L-attur Carmelo Mifsud xehed' li I-konvenuti kienu gabbduh jiehu hsieb il-
funeral ta’ garib taghhom, George Mizzi. L-inkarigu tathulu l-armla tieghu, ossia I-
konvenuta Antonia Mizzi. Qal li, meta gew ghall-hlas, tatu €1,450 u qgaltlu li kellha
bzonn aktar zmien biex thallas. Huwa gibdilha I-attenzjoni li r-rifuzjoni tal-VAT kellha
zmien tlett xhur biss biex titlobha. Qal li baqghalha thallsu s-somma ta’ €825.97¢. Meta
bdew bil-kwistjonijiet, kienet tkellmu bint il-konvenuta. Huwa kkonferma I-kont ezibit

minnu, ammontanti b’kollox ghal €2,275.97¢.

In kontro-ezami, l-attur gal li I-hlasijiet li r¢cieva ghaddiethomlu bint il-konvenuta,
f’erba’ okkazjonijiet differenti, darba permezz ta” ¢ekk, u I-bgija bi flus kontanti. Qal
ukoll li kien jaghmel notament taghhom fuq il-kont, u li r-ricevuta fiskali johrogha meta
jithallas il-kont shih. Zied jghid li bint il-konvenuta kienet titolbu jiffirmalha ghall-hlas li
taghtih fuq ktieb taghha. Darba rrimarkalha li kienet nizzlet ammont bhala mhallas meta

fil-verita™ lilu ma kinetx ghaddiethulu.

! Ara xiehda fl-udjenza tat-3 ta* Ottubru 2017, fol. 8-9

Fuq talba tal-konvenuti, I-attur ipprezenta estratt mir-Registru tieghu®.

Dwar l-entrati fil-kont mahrug minnu, l-attur kompla jixhed in kontro-ezami® li
huwa ghadu jahdem bil-liri Maltin, minflok bl-Ewro, u ghalhekk hemm zewg figuri fil-
linja dwar il-konument. L-ispiza ta” €60 tal-irhama hija I-hlas li jkun ghadda lid-deffiena
talli jagilghu l-irhama tal-gabar. Spejjez ta” prearazzjoni huma spejjez ta  certifikati u
spejjez talli jkun ha tlett irgiel mieghu biex ipoggu lill-mejjet fit-tebut. Qal li hemm
spejjez li fughom mhix dovuta I-VAT, u ohra taxxabbli. Kompla jghid li I-parti mmarkata
fuq ir-Registru pprezentat minnu hija I-ispiza ta” LM64.40¢ spiza ta’ ritratt li I-konvenuta
ordnat ghal fug il-monument. Qal ukoll li b’kollox ghaddietlu €900, €200, €200 u €150,
kollha bil-mezz ta’ bintha. It-total ta” €1,839.61¢ kien il-kont minghajr ir-ritratt. Fl-

ahharnett, |-attur gal li ma zammx notament tad-dati meta rcieva l-erba’ hlasijiet.

L-attur ezibixxa wkoll kopja ta ittra legali mibghuta f’ismu lill-konvenuta u
uliedha datata 28 ta” April 2017*.

Xehdet ukoll il-konvenuta Antonia Mizzi. Hija pprezentat pagna minn djarju® li
fugha galet li hemm miktubin il-hlasijiet kollha li hi ghaddiet lill-attur, €700 b’¢ekk
£ Gunju 2016, €300 b’kontanti £ Gunju 2016, €200 kontanti f1-24 ta* Ottubru 2016, €200
kontanti fl-24 ta Novembru 2016, u €150 ghar-ritratt tal-lapida fil-15 ta* Marzu 2017.
Qalet li lill-attur fadlilha taghtih €250, pero’ meta giet rinfaccjata mit-Tribunal kif
tispjega din is-somma meta fuq id-dokument ezibit minnha indikat li fadlilha taghti €200,
hija wiegbet li allura fadlilha thallsu €200. Ziedet tghid li hija tippretendi li m’ghandhiex
thallas ghall-VAT li kellu jigi rifuz (€300). Fugq talba tat-Tribunal, hija galet li I-kitba fuq
il-pagna tad-djarju hija taghha, pero” I-kelma ‘PAID’ kitbitha fil-presenza tal-attur, u hu
ffirma hdejn ir-raba’ entrata u fl-ahhar tad-dokument. Hija pprezentat ukoll ritratt tal-

gabar tal-familja biex turi li m’hemmx irhama.®

2 Dok. CM3, fol. 16
3 Ara xiehda, 5.12.2017, fol. 18-19
* Dok. CM2, fol. 12
® Dok. AML1, fol. 23

Ikkunsidra wkoll li:

M’hemmx kwistjoni bejn il-partijiet dwar li I-attur ezegwixxa inkarigu moghti lilu
mill-konvenuta biex jorganizza I-funeral ta’ zewgha George Mizzi, u langas li dan I-
inkarigu effettivament twettaq. Hija pero tikkontesta I-ispiza tal-glugh tal-irhama (€60),
ghax tghid li I-gabar ma fihx irhama, u tikkontendi wkoll li lill-attur hallsitu aktar milli

jehid li r¢cieva minghandha.

Mill-kont ezibit mill-attur, jirrizulta li huwa talab minghandha hlas komplessiv
fis-somma ta’ €2,275.97¢, li jinkludi €286.16¢ VAT. Il-konvenuti setghu ircevew
rifuzjoni tat-taxxa imsemmija kieku hallsu, u talbu r-rifuzjoni, fi zmien tlett xhur. Hlum
allura din ir-rifjuzjoni ma tistax tingabar. Konsegwentement, il-pretensjoni tal-konvenuta

li ma thallasx it-taxxa fuq il-valur mizjud ma tistax tintlaga’.

Jifdal ghalhekk zewg kwistjonijiet x’jigu rizolti, u cioe (i) jekk l-attur irceviex
kemm jippretendi hu li r¢cieva minghand il-konvenuti, inkella s-somma akbar li galet li
ghaddietlu I-konvenuta Antonia Mizzi; u (ii) jekk il-hlas mitlub mill-attur ghall-glugh tal-

irhama hux dovut.

Dwar din l-ahhar kwistjoni, l-attur spjega li dan il-hlas jirraprezenta l-ispiza
inkorsa minnu biex ir¢ieva s-servizz mitlub minnu ghall-konvenuta minghand id-deffiena
biex jagilghu I-irhama. It-Tribunal fehem li l-attur hawn ged jirreferi ghall-glugh tal-
irhama li tghatti I-kaptelli fil-wi¢c¢ tal-gabar. Il-konvenuta tinsisti li I-gabar ma fihx
irhama, pero” mir-ritratt ezibit minnha stess’, it-Tribunal jara li l-gabar fih monument
vertikali b’indikazzjoni tal-familja li ghandha I-qabar ‘Familja Mizzi’ u bir-ritratti tal-
persuni midfuna fih, fosthom zewgha George Mizzi, u wkoll bil-vazuni tal-irham u I-
fanal, u quddiemhom b’irhama parigg I-irham tal-momument li tghatti I-kaptelli. Minn
dan ir-ritratt, it-Tribunal jikkonkludi allura li, aktar iva milli le, I-attur verament ippresta
dan is-servizz bil-mezz ta terzi lill-konvenuti, u allura t-talba tieghu ghall-hlas relattiv

tirrizulta fondata, u I-hlas dovut.

® Dok. AM2, fol, 24

Dwar il-kwistjoni |-ohra tal-hlasijiet akkont, [-attur jippretendi li r¢ieva
minghandha s-somma ta’ €1,450. Mill-banda ‘1 ohra, il-konvenuta fix-xiehda taghha galet
li ghaddietlu hames pagamenti, ammontanti b’kollox ghal €1,550, u li fadlilha taghtih
€250, jew €200 wara l-kjarifika mitluba mit-Tribunal, bit-tnaqqis tat-taxxa fuq il-valur
mizjud (€286.16¢), u bit-tnaqgis tal-ispiza tal-irhama (€60), ammontanti b’kollox ghal
€346.16¢.

Jekk wiehed inaggas dan l-ammont mill-kont, jifdal bilan¢ ta” €1,929.81¢, li
jfisser li l-attrici fadlilha tghaddilu s-somma ta™ €429.81¢, wara li jitnaqgsu I-hlasijiet li
Xehdet li ghaddietlu. Pero” jekk wiehed ihares lejn il-pagna bil-kitba taghha ezibita
minnha stess, isib li hemm miktuba zewg hlasijiet ohra, ta” €200 ‘1 wiched b’kontanti, li
jidhru li saru fl-24 ta~ Awissu 2016 u fl-24 ta’ Settembru 2016 (hdejn dan tal-ahhar
hemm il-firma tal-attur), li I-konvenuta ma semmietx fix-xiehda taghha. B’dawn iz-zewg
pagamenti, skond il-kalkoli taghha, il-konvenuta tigi li hallset aktar milli kellha taghti lill-

attur.

Hemm ukoll kitba ohra li tagra ‘700 ohra jina hall...’ li I-konvenuta nagset li
tispjega fix-xiehda taghha, u li t-Tribunal isib inspjegabbli fil-kuntest kollu ta™ hawn fuq,
partikolarment tal-ispjegazzjonijiet moghtija mill-konvenuta Antonia Mizzi.

It-Tribunal igis ukoll li I-konvenuta nagset meta (i) ma hallsitx dak li hija stess
tirrikonoxxi li fadlilha thallas lill-attur, u dan minghajr ma tat raguni valida; u (ii) ma
wegbitx ghall-intimazzjoni legali mibghuta minnha f’isem l-attur gabel bdiet din il-

kawza.

Mill-banda ‘1 ohra, it-Tribunal jinnota li I-attur nagas li jressaq l-ahjar prova ta’
dak allegat minnu, senjatament tal-ewwel pagament li rcieva permezz ta™ ¢ekk, aktar u

aktar meta hemm nuqgas ta™ gbil kontra tieghu dwar I-ammont li r¢ieva b’dak i¢-cekk.

"Fol. 24

Din l-osservazzjoni tghodd b’aktar sahha ghall-konvenuta, li tirritjeni li hallset aktar milli

jippretendi I-attur bi¢-cekk indikat.

Inoltre, it-Tribunal igis mhux accettabbli l-agir tal-attur, kummer¢jant, li ma
jirrilaxxjax ricevuta cara, u skond il-ligi, tal-hlasijiet moghtija lilu mill-konvenuta, aktar u
aktar meta wiehed iqgis il-kuntest sensittiv li fih jippresta s-servizzi tieghu, li jsiru
mehtiega ' mument meta 1-konsumatur ikun f’sitwazzjoni emottiva, u familjali, difficli

hafna, u allura jkun f’sitwazzjoni aktar vulnerabbli mill-konsumatur ordinarju.

Wara li gies dan kollu, it-Tribunal jasal ghall-konkluzjoni li I-attur irnexxielu
jipprova, fuq bilanc ta™ probabiltajiet, li fadallu jircievi minghand il-konvenuti I-bilan¢ ta’
tmien mija, hamsa u ghoxrin Ewro, sebgha u disghin ¢entezmu (€825.97¢) ghas-servizzi
ta- kummissjonant ipprestati minnu fuq struzzjoni taghhom, wara I-mewt ta” George

Mizzi.

Kwantu ghall-ispejjez u I-imghax mitluba, it-Tribunal jidhirlu li, fid-dawl tan-
nuqgqgas tal-attur li jirrilaxxja ricevuti cari tal-hlasijiet mghoddija lilu, m’ghandux jilga’

din il-parti tat-talba tal-attur.

Ghaldagstant, it-Tribunal jagta™ u jiddeciedi din I-azzjoni billi, filwaqt li jichad I-
eccezzjonijiet tal-konvenuti sa fejn inkompatibbli ma’ dak hawn deciz, jilqa’
limitatament it-talba attrici, u konsegwentement jikkundanna lill-konvenuti jhallsu lill-
attur is-somma ta’ tmien mija, hamsa u ghoxrin Ewro, sebgha u disghin ¢entezmu
(€825.97¢), kontra ricevuta fiskali ghas-somma shiha mhallsa lilu skond il-kont (Dok.
CM1).

Kull parti ghandha tbati I-ispejjez taghha f*din il-kawza.

Avukat Phyllis Aquilina LL.M. (Lond.), LL.D.

Gudikatur



